دباؤ    رد: سی پی این ای نے اشتہارات کی غیرمنصفانہ تقسیم کے خلاف احتجاج کی دھمکی میڈیا پر ریاستی 
کراچی (24 ستمبر 2019) کونسل آف پاکستان نیوزپیپر ایڈیٹرز (سی پی این ای) نے میڈیا پر براہ راست اور بالواسطہ ریاستی دباؤ پر شدید تشویش کا اظہار کرتے ہوئے کہا ہے کہ وفاقی وزارت اطلاعات کی جانب سے مواد اور پالیسی کی بناء پر سرکاری اشتہارات سے انکار کر کے مختلف اخبارات اور دیگر میڈیا اداروں کو معاشی مسائل میں الجھایا جا رہا ہے لیکن اس کے باوجود آزادی صحافت، آزادی اظہار اور اخباری اداروں کی بقا کے لئے سی پی این ای اپنی جدوجہد جاری رکھے گی کیونکہ آزاد میڈیا ہی ملک کی سلامتی اور جمہوریت کا ضامن ہوتا ہے۔یہ اعلان سی پی این ای کی جانب سے جاری کردہ ایک ہینڈ آؤٹ میں کیا گیا جو میڈیا ٹریبونلز کی تشکیل سمیت میڈیا کو درپیش دباؤ کے سلسلے میں سی پی این ای کے صدر عارف نظامی کی زیر صدارت اسٹینڈنگ کمیٹی کے منعقدہ اجلاس میں کیا گیا تھا۔ اجلاس میں سی پی این ای اراکین نے شکایت کی کہ پالیسی اور مواد کی بناء پر سی پی این ای کے اراکین کےاخبارات و جرائد کو شدید نظرانداز کر کے انتقامی کاروائی کا نشانہ بنایا جا رہا ہے  جبکہ من پسند اخبارات کو بے تحاشا اشتہارات جاری کر کے بدعنوانی کا ارتکاب کیا جا رہا ہے اور قومی وسائل کو شدید نقصان پہنچایا جا رہا ہے۔اراکین نے یہ بھی شکایت کی کہ پریس انفارمیشن ڈپارٹمنٹ (پی آئی ڈی) اسلام آباد کی ویب سائٹ پر سرکاری اشتہارات کی تقسیم سے متعلق فراہم کردہ فہرست نامکمل ہوتی ہے کیونکہ اس فہرست میں من پسند اخبارات کو دیئے گئے اشتہارات کا ذکر نہیں ہوتا۔ وفاقی حکومت کی جانب سے میڈیا پر سرکاری اشتہارات کو حربہ کے طور پر استعمال کرتے ہوئے علاقائی اخبارات کو بھی ان کا مختص کوانٹم نہیں دیا جا رہا۔ اجلاس کو بتایا گیا کہ سی پی این ای کے اراکین کے اخبارات کو شدید نظرانداز کئے جانے کی نشاندہی پر میں سی پی این ای سیکریٹریٹ کی جانب سے پی آئی ڈی اسلام آباد کے پرنسپل انفارمیشن آفیسر (پی آئی او) کو کئی خطوط لکھے جا چکے ہیں لیکن پھر بھی کوئی تدارک نہیں کیا گیا۔بعض اراکین نے اجلاس میں نشاندہی کی کہ سرکاری اشتہارات کی ایک غیر منصفانہ تقسیم کی بڑی وجہ پی آئی ڈی اسلام آباد میں عروج پر پہنچی ہوئی کرپشن بھی ہے۔اجلاس میں مطالبہ کیا گیا کہ سرکاری اشتہارات کی صاف، شفاف اور عادلانہ تقسیم کو یقینی بنا کر پی آئی ڈی اسلام آباد میں کرپشن کا خاتمہ کیا جائے ورنہ  بدعنوانیوں اور جانبداری  کے خلاف وزارت اطلاعات کے دفتر کے سامنے احتجاجی مظاہرہ کیا جائے گا۔ اجلاس میں انور ساجدی، ارشاد احمد عارف، سردار خان نیازی، ڈاکٹر حافظ ثناء اللہ خان، ڈاکٹر جبار خٹک، حامد حسین عابدی، عامر محمود، شکیل احمد ترابی، تنویر شوکت، کاظم خان، ، عبدالرحمان منگریو، مقصود یوسفی، ایاز خان، طاہر نجمی، شاہین قریشی، غلام نبی چانڈیو، مشتاق احمد قریشی ، عارف بلوچ، ذوالفقار احمد راحت، سعید خاور، مشتاق احمد قریشی، محمد عرفان،شیر محمد کھاوڑ، محمد اکمل چوہان، اشرف سہیل، عبدالخالق علی، بشیر احمد میمن، محمد اویس رازی، یحییٰ خان سدوزئی، محمود عالم خالد، وقاص طارق فاروق، محمد طاہر، فقیر منٹھار منگریو، خلیل الرحمان، زبیر محمود ، ممتاز احمد صادق، سید شمس الضحیٰ شاہ، سردار نعیم، علی احمد ڈھلوں، سہیل دانش، منزہ سہام، بلقیس جہاں، عثمان ساٹی، احمد اقبال بلوچ، مدثر عالم ، سلمان قریشی، اور سید رضا شاہ سمیت بڑی تعداد میں اخبارات کے مدیران نے شرکت کی۔
جاری کردہ

